ԱՄՓՈՓԱԹԵՐԹ
«ՊԵՏԱԿԱՆ ՏՈՒՐՔԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱՊԵՐՅԱԼ
 
	1. ՀՀ էկոնոմիկայի նախարարություն
	08.02.2023թ.

	
	N 04/1910-2023

	1. Նախագծի Հոդված 1-ի 11) – րդ կետի ա․ ենթակետում առաջարկում ենք «500 000» բառը փոխարինել «1 000 000» բառով։ Հարկ է նշել, որ ներկայացված առաջարկը պայմանավորված է 2022 թվականի հունիսի 18-ի «Պետական տուրքի մասին» օրենքում փոփոխություն կատարելու մասին» ՀՕ-122-Ն օրենքի ընդունմամբ, որի շրջանակներում հնարավորություն է ընձեռնվել տնտեսվարող սուբյեկտներին` չվճարել մեկ փոխադրողից մեկ ստացողին մեկ տրանսպորտային փաստաթղթով ՀՀ - ից արտահանվող, ընդհանուր մաքսային արժեքը 1.0 մլն ՀՀ դրամ եվրոյին համարժեք գումարը չգերազանցող գումարի չափով ապրանքների համար գանձվող մաքսավճարները։ Նշված փոփոխությունը իրականացվել է ցածր արժողություն ունեցող ապրանքների արտահանման ժամանակ փոքր ու միջին ձեռնարկատիրական սուբյեկտների ֆինանսական և վարչարարական ծախսերի կրճատման նպատակով։
 Հաշվի առնելով, որ մինչև 1․0 մլն ՀՀ դրամ արտահանումների դեպքում մաքսային հայտարարագրերի լրացման համար նախատեսված բազային տուրքի 25-ապատիկի չափով գումարի գանձումը ևս առաջացնում է նշանակալի ֆինանսական ծանրաբեռնվածություն փոքր արժեք ունեցող արտահանում իրականացնող տնտեսվարող սուբյեկտների համար, նպատակահարմար ենք գտնում 500․0 հազ․ ՀՀ դրամ շեմը փոխարինել 1․0 մլն ՀՀ դրամով։




2.  Նախագծի 1-ին և 3-րդ հոդվածներում առաջարկում ենք «բովանդակությամբ» բառը փոխարինել «խմբագրությամբ» բառով՝ համաձայն «Նորմատիվ իրավական ակտերի մասին» օրենքի պահանջների։
	Չի ընդունվել: Նախագծի` այս տեսքով ընդունման պարագայում «Պետական տուրքի մասին» օրենքի 28.2-րդ հոդվածի 1-ին մասի 8-րդ կետով սահմանված` պետական տուրքի արտոնությունը կգործի անկախ նախագծով ներկայացված` օրենքի 19.9-րդ հոդվածի 1-ին մասի 11-րդ կետով սահմանվող դրույթներից: Նախագծով նշված դրույթը կկիրառվի այն պարագայում, երբ մաքսային մարմինները մաքսային հայտարարագիր կլրացնեն հայտարարատուի ցանկությամբ` հայտարարատուի փոխարեն, որի դեպքում պետական տուրքը կհաշվարկվի նախագծով ներկայացված դրույքաչափերին համապատասխան: 
 

2. Ընդունվել է: Կատարվել են համապատասխան փոփոխություններ:

	2. ՀՀ ֆինանսների նախարարություն
	19.03.2023թ.

	
	N 01/2-1/610-2023

	Նախագծով նախատեսվում է՝
1) մաքսային գործառնությունների համար գանձվող պետական տուրքը տարանջատել ըստ մաքսային ընթացակարգերի, մասնավորապես՝ ապրանքների բաց թողնման հետ կապված մաքսային գործառնությունների, «Մաքսային տարանցում» մաքսային ընթացակարգի և «Արտահանում» մաքսային ընթացակարգի շրջանակում իրականացվող մաքսային գործառնությունների գործող օրենսդրությամբ պետական տուրքը գանձվում է առհասարակ մաքսային ընթացակարգերի շրջանակում մաքսային գործառնությունների իրականացման համար, օրինակ՝ նույն ապրանքի համար վճարվում է պետական տուրք ներմուծման փուլում հայտարարագրվելու համար, հետո, եթե այդ ապրանքը տարանցման կամ արտահանման համար ձևակերպվի, նույնպես պետք է վճարվի պետական տուրք,
2) վերանայել գործող մի շարք դրույքաչափեր, մասնավորապես՝ մաքսային մարմնի կողմից ապրանքների ժամանակավոր պահպանության, ապրանքների բաց թողնման համար սահմանված երկաստիճան համակարգը փոխարինվում է բազմաստիճան համակարգով, իսկ մաքսային մարմինների պաշտոնատար անձանց կողմից մաքսային հայտարարագրերի լրացման համար սահմանված 30 հազար դրամի պետական տուրքը փոխարինվում է բազմաստիճան համակարգով,
3) սահմանել նոր պետական տուրք, մասնավորապես՝ մաքսային մարմինների կողմից մաքսային հայտարարագրի, ինչպես նաև տարանցման հայտարարագրի էլեկտրոնային տեսքի ձևավորման և տեղորոշող սարքերով տրանսպորտային միջոցների երթուղու դիտարկման համար,
4) ընդլայնել պետական տուրքի արտոնությունների շրջանակը, մասնավորապես՝ Արտահանում մաքսային ընթացակարգով և Եվրասիական տնտեսական միության անդամ պետությունների միջև օտարերկրյա պետությունների տարածքով Մաքսային տարանցում մաքսային ընթացակարգով ձևակերպվող ապրանքների դեպքում, ինչպես նաև տարանցման հայտարարագրի լրացման համար՝ բավարար կազմով նախնական տեղեկատվություն ներկայացնելու դեպքում։
Միաժամանակ, Նախագծի հիմնավորմամբ նշվում է, որ Նախագծի ընդունումը կհանգեցնի պետական տուրքի գծով պետական բյուջեի եկամուտների նվազեցման՝ միջինում տարեկան շուրջ 1,2 մլրդ ՀՀ դրամի չափով: Մասնավորապես, նշվում է, որ՝
1) «Արտահանում» մաքսային ընթացակարգով և Եվրասիական տնտեսական միության անդամ պետությունների միջև օտարերկրյա պետությունների տարածքով տեղափոխվող ապրանքների համար «Մաքսային տարանցում» մաքսային ընթացակարգով ձևակերպելու նպատակով մաքսային գործառնությունների համար գանձվող պետական տուրքի արտոնություններ սահմանելու դեպքում պետական բյուջեի եկամուտների կորուստը կլինի համապատասխանաբար 500 մլն. և 370 մլն. ՀՀ դրամ,
2) մաքսային գործառնությունների համար գանձվող պետական տուրքի դրույքաչափերի առաջարկվող փոփոխությունների արդյունքում «Մաքսային տարանցում» մաքսային ընթացակարգով ձևակերպվող հայտարարագրերից բացի ԵԱՏՄ արտահանելու դեպքում տարանցում ձևակերպելու դեպքերից, մյուս դեպքերին է վերաբերում կգանձվի 592 մլն ՀՀ դրամ` փաստացի գանձված 413 մլն ՀՀ դրամի փոխարեն, իսկ «Բացթողում` ներքին սպառման համար» մաքսային ընթացակարգով ներմուծված ապրանքների համար՝ 1,224 մլն ՀՀ դրամ՝ 1,607 մլն ՀՀ դրամի փոխարեն:
Այդ կապակցությամբ հայտնում ենք, որ համադրելով ներկայացված վիճակագրական տվյալները՝ ստացվում է, որ ՀՀ պետական բյուջեի եկամուտների կորուստը կկազմի մոտ 1 մլրդ. դրամ՝ ներկայացված 1.2 մլրդ. դրամի փոխարեն 500+370+413-592+1607-1224:
Վերոգրյալի կապակցությամբ, նախ հայտնում ենք, որ ՀՀ պետական բյուջեի եկամուտների տեսանկյունից մոտ 1 մլրդ. դրամ կորստի հանգեցնող օրենսդրական նախաձեռնության ընդունումը համարում ենք ոչ նպատակահարմար, քանի որ չկան նաև առաջարկություններ, թե ինչ այլ եղանակներով է հնարավոր փոխհատուցել հնարավոր կորուստները:
Մյուս կողմից, առաջարկության ընդունումը ռիսկային է նաև այն տեսանկյունից, որ մի կողմից բարձրացվում են ներմուծման փուլում վճարման ենթակա պետական տուրքի գումարները՝ առանց ապրանքների որևէ տարբերակման, իսկ մյուս կողմից արտոնություններ են սահմանվում ապրանքների արտահանման, այդ թվում նաև՝ ԵԱՏՄ մյուս անդամ պետություններ արտահանման դեպքում պետական տուրքի վճարման համար:
Վերոգրյալը մեր կարծիքով ռիսկային է այն առումով, որ նպատակ ունենալով հնարավոր քիչ կորուստներով խթանել արտահանումը, այդ թվում նաև՝ վերաարտահանումը՝ բարձրացվում է նաև Հայաստանի Հանրապետությունում սպառման նպատակով ներմուծվող ապրանքների բաց թողնման համար պետական տուրքը՝ որոշ դեպքերում էական չափերով:
Խնդիրն այն է, որ պետական տուրքի այդ գումարները ներառվելու են նաև Հայաստանի Հանրապետությունում սպառվող սոցիալական, ինչպես նաև արտադրական նշանակություն ունեցող ապրանքների գների մեջ, որն առաջացնելու է նոր ռիսկեր:
Այս կապակցությամբ, վերոնշյալ խնդիրների լուծման, ՀՀ ներմուծվող ապրանքների արտահանման վերաարտահանման ժամանակ ՀՀ բյուջեի լրացուցիչ եկամուտներ ապահովելու և ՀՀ արտադրանքի արտահանումը խթանելու նպատակով առաջարկում ենք քննարկել ներքոնշյալ առաջարկության ընդունման նպատակահարմարության հարցը:
Առաջարկում ենք ՀՀ տարածք ապրանքների ներմուծման դեպքում բաց թողնման գործողությունների իրականացման համար պետական տուրքի դրույքաչափերը բարձրացնել շատ քիչ չափով, օրինակ մինչև 3 տոննա քաշի դեպքում՝ 5000 դրամի փոխարեն սահմանել 3000 դրամ, գործող դրույքաչափի պայմաններում 3 տոննա քաշով ապրանքների բաց թողնման համար պետական տուրքը 1600 դրամ է մյուս քայլի դեպքում՝ 10000 դրամի փոխարեն սահմանել 5000 դրամ, կամ ավելի քիչ, գործող դրույքաչափի պայմաններում 10 տոննա քաշով ապրանքների բաց թողնման համար պետական տուրքը 3700 դրամ է, ավելի շատ բարձրացնել արտահանման, այդ թվում նաև՝ ԵԱՏՄ արտահանման դեպքում ապրանքների բաց թողնման գործողությունների համար պետական տուրքը, սակայն արտոնություններ սահմանել ՀՀ ծագում ունեցող ապրանքների արտահանման համար:
Այսպիսով, կստացվի, որ ներմուծումները չեն ծանրաբեռնվում լրացուցիչ տուրքերով, վերաարտահանումներից ավելի շատ է գանձվում պետական տուրք, իսկ ՀՀ արտադրանքը կամ ՀՀ-ում ապրանքների վերամշակման արդյունքն արտահանելու համար պետական տուրք չի վճարվում և ՀՀ պետական բյուջեի կորուստների փոխարեն հնարավոր է դառնում ապահովել լրացուցիչ եկամուտներ:
Միաժամանակ, անհասկանալի է, թե ինչպես է ստացվում, որ «Բացթողում` ներքին սպառման համար» մաքսային ընթացակարգով ներմուծված ապրանքների համար 1,607 մլն ՀՀ դրամի փոխարեն Նախագծի ընդունման դեպքում հավաքագրվելու է 1,224 մլն ՀՀ դրամ, քանի որ մեր հաշվարկներով առաջարկվող դրույքաչափերն ավելի բարձր են, քան գործողը:
Մասնավորապես, գործող դրույքաչափը հետևյալն է՝ 1 տոննա քաշ ունեցող ապրանքի բաց թողնման համար վճարվում է 1000 դրամ, իսկ 1 տոննայից ավել քաշ ունեցող ապրանքի համար յուրաքանչյուր լրիվ կամ ոչ լրիվ տոննայի համար գումարվում է 300 դրամ, այսինքն 3 տոննա քաշ ունեցող ապրանքի համար ենթակա է վճարման 1600 դրամ:
Ներքոնշյալ աղյուսակով ներկայացվում է գործող և առաջարկվող դրույքաչափերի համեմատականը:
	    Նախագծով առաջարկվող դրույքաչափեր
	Գործող դրույքաչափեր

	Քաշ
	Պետական տուրք
	Քաշ
	Պետական տուրք

	մինչև 3 տոննա ներառյալ բրուտտո քաշով ապրանքների համար
	5000 դրամ
	3 տոննա
	1600 դրամ 1000+2*300

	3-ից ավելի մինչև 10 տոննա ներառյալ բրուտտո քաշով ապրանքների համար
	10000 դրամ
	10 տոննա
	3700 դրամ
1000+9*300

	10-ից ավելի մինչև 25 տոննա ներառյալ բրուտտո քաշով ապրանքների համար
	15000 դրամ
	25 տոննա
	8200 դրամ
1000+24*300

	25-ից ավելի մինչև 60 տոննա ներառյալ բրուտտո քաշով ապրանքների համար
	20000 դրամ

	60 տոննա
	18700 դրամ
1000+59*300

	60 տոննայից ավելի բրուտտո քաշով ապրանքների համար
	30000 դրամ
	61 տոննա
	19000
1000+60*300


Հաշվի առնելով վերոգրյալը, ինչպես նաև նախագծի ընդունման ազդեցությունը ՀՀ պետական բյուջեի եկամուտների վրա ավելի ճշգրիտ գնահատելու անհրաժեշտությունը՝ առաջարկում ենք կրկին դիտարկել համապատասխան գնահատականները և Նախագծի հիմնավորումը խմբագրել:
	 Ընդունվել է ի գիտություն։
Նախագիծը և հիմնավորումը լրամշակվել են։

	3. ՀՀ արդարադատության նախարարություն
	17.03.2023թ.

	
	N 01/27.1/13428-2023

	««Պետական տուրքի մասին» օրենքում փոփոխություններ և լրացումներ  կատարելու մասին» օրենքի նախագծի 2-րդ հոդվածի 1-ին և 2-րդ կետերում «խմբագրությամբ» բառն անհրաժեշտ է փոխարինել «բովանդակությամբ» բառով:
Միաժամանակ, հարկ է նշել, որ նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Ընդունվել է ի գիտություն։

	4. ՀՀ էկոնոմիկայի նախարարություն
	05.09.2023թ.

	
	N 01/16908-2023

	ՀՀ էկոնոմիկայի նախարարությունը, մեկ անգամ ևս քննարկելով «Պետական տուրքի մասին» օրենքում փոփոխություններ և լրացումներ կատարելու մասին» օրենքի նախագծի լրամշակված տարբերակը, վերահաստատում է 2023 թվականի փետրվարի 8-ի         N04/1910-2023 գրությամբ ներկայացված դիրքորոշումը

	Ընդունվել է ի գիտություն։

	5. ՀՀ տարածքային կառավարման և ենթակառուցվածքների նախարարություն
	12.09.2023թ.

	
	N ԳՍ/25․2/26471-2023

		       Տեղեկացնում ենք, որ ՀՀ տարածքային կառավարման և ենթակառուցվածքների նախարարությունը ««Պետական տուրքի մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ առաջարկում է վերանայել «2-րդ օրվանից` օրական» բառերը նախատեսվող պետական տուրքի դրույքաչափը, քանի որ գործող օրենքի 19.9-րդ հոդվածի 1-ին մասով սահմանված այլ ապրանքների ժամանակավոր պահպանության համար ժամկետներ նշված չեն և սահմանված են պետական տուրքի էականորեն ցածր դրույքաչափեր: Բացի այդ հերթերով պայմանավորված երբեմն մաքսային մարմինների կողմից մաքսային գործառնությունների իրականացումը կարող է գերազանցել մեկ օրը, որի պարագայում  նշված դրույթը անփոփոխ թողնելու դեպքում առաջանում է պետտուրքի վճարման պահանջ, ինչը չհիմնավորված լրացուցիչ ֆինանսական բեռ է ներմուծողի համար: Ուստի առաջարկում ենք կիրառել պետական տուրքի սահմանման միասնական մոտեցման սկզբունք ապրանքների ժամանակավոր պահպանության համար:
	Չի ընդունվել
«Պետական տուրքի մասին» օրենքի 19․9-րդ հոդվածի 1-ին մասի 5-րդ կետում ևս նախատեսված են օրական դրույքաչափեր։ Միաժամանակ, նախագծով օրենքի 19․9-րդ հոդվածի 1-ին մասը նոր խմբագրությամբ է շարադրվում և համապատասխան փոփոխություններ են կատարվում նաև տվյալ նորմի մեջ, ինչպես նաև ժամանակավոր պահպանության դրույքաչափերը նախատեսվում է կիրառել ժամանակավոր պահպանության երկրորդ օրվանից հաշվարկված, ինչն ըստ էության լուծում է բարձրացված հարցը։

	6. ՀՀ ֆինանսների նախարարություն
	03.10.2023թ.

	
	01/2-1/18783-2023

	Ի կատարումն ՀՀ վարչապետի ս.թ. սեպտեմբերի 20-ի թիվ 02/16.20/32593-2023 հանձնարարականի, «Պետական տուրքի մասին» օրենքում փոփոխություններ և լրացումներ կատարելու մասին» օրենքի նախագծի այսուհետ՝ Նախագիծ լրամշակված տարբերակի վերաբերյալ հայտնում ենք հետևյալը:
Նախագծի լրամշակված տարբերակում պահպանվել է հայտարարագրվող ապրանքների բացթողնման մաքսային գործառնությունների իրականացման համար պետական տուրքի դրույքաչափերի բարձրացման մոտեցումը, և հանվել է «Արտահանում» մաքսային ընթացակարգով հայտարարագրվող ապրանքների բացթողնման համար պետական տուրքի նախատեսված արտոնությունը:
Վերոգրյալից կարելի է եզրակացնել, որ Նախագծով սահմանվում են պետական տուրքի բարձր դրույքաչափեր գործող դրույքաչափերի համեմատ ՀՀ ներմուծվող և ՀՀ տարածքից արտահանվող ոչ ԵԱՏՄ անդամ պետություններ ապրանքների բացթողնման մաքսային գործառնությունների իրականացման համար: Այս դեպքում, պետական տուրքի նշված գումարներն ուղղակիորեն ներառվելու են ՀՀ ներմուծվող և ՀՀ-ից արտահանվող ապրանքների գների մեջ: Արդյունքում, ՀՀ ներմուծվող ապրանքները, որոնց մի մասը սպառվում է ՀՀ-ում, թանկանալու են, իսկ ՀՀ-ից արտահանվող ապրանքներն այդ մասով կորցնելու են մրցակցային հնարավորությունները: Մյուս կողմից, տարանցման հայտարարագրով հայտարարագրվող ապրանքների բացթողնման մաքսային գործառնությունների իրականացման համար Նախագծով սահմանվում է 10 հազար դրամի չափով պետական տուրք՝ անկախ քաշից, իսկ ժամանման վայրի մաքսային մարմնից մինչև ներքին մաքսային մարմին տարանցման հայտարարագրով հայտարարագրվող ապրանքների բացթողնման համար՝ 5 հազար դրամի չափով պետական տուրք: Նախատեսվում է նաև կիրառել պետական տուրքից ազատման արտոնություն ժամանման վայրի մաքսային մարմնից մինչև ներքին մաքսային մարմին տարանցման հայտարարագրով հայտարարագրվող ապրանքների բացթողնման մաքսային գործառնությունների իրականացման համար, եթե հայտարարատուի կողմից ներկայացվում է նախնական տեղեկատվություն՝ տարանցման հայտարարագրի լրացման համար անհրաժեշտ կազմով:
Վերոգրյալից կարելի է եզրակացնել, որ առաջարկվում է պետական տուրք չգանձել ՀՀ ներքին տարանցման դեպքում, երբ ներկայացվել է բավարար չափով նախնական տեղեկատվություն, իսկ ՀՀ-ից տարանցմամբ արտահանվող ապրանքների դեպքում ըստ էության՝ ԵԱՏՄ անդամ պետություններ մաքսային գործառնությունների իրականացման համար սահմանել 10 հազար դրամ պետական տուրք՝ անկախ ապրանքների քաշից:
Այս առումով, հայտնում ենք, որ վերոնշյալ մոտեցման դեպքում ստացվում է, որ գործող օրենսդրության համեմատությամբ պետական տուրքի դրույքաչափը նվազում է՝ սկսած 30 տոննա ապրանքների քաշից: Այսպես, գործող օրենսդրությամբ պետական տուրքը նշված դեպքում հաշվարկվում է հետևյալ բանաձևով. մինչև մեկ տոննա քաշ ունեցող ապրանքների համար 1000 դրամ՝ գումարած մեկ տոննայից ավելի քաշ ունեցող ապրանքների յուրաքանչյուր լրացուցիչ (կամ ոչ լրիվ) տոննայի համար՝ 300 դրամ: Հետևաբար, ներկայացված առաջարկության համաձայն՝ օրինակ, 31 տոննա քաշ ունեցող ապրանքների համար Նախագծի համաձայն՝ գանձվելու է 10000 հազար դրամ, մինչդեռ գործող օրենսդրությամբ այդ նույն ապրանքների համար կգանձվի 10300 դրամ 1000+31*300:
Վերոգրյալի կապակցությամբ, հայտնում ենք, որ եթե Նախագծով սահմանվող կարգավորումների նպատակը վերաարտահանումը զսպելը և կամ պետական բյուջեի եկամուտների ավելացումն է, ապա կարծում ենք, որ նախագծի ընդունում կարող է ապահովել ոչ էական դրական արդյունքներ:
Ամփոփելով վերոգրյալը, ինչպես նաև հաշվի առնելով այն, որ Նախագծի լրամշակված տարբերակի հիմնավորման համաձայն՝ առաջարկվող բոլոր փոփոխությունների արդյունքում պետական բյուջեի եկամուտներն ավելանալու են ընդամենը 300 մլն դրամով՝ առաջարկում ենք քննարկել պետական բյուջեի եկամուտների 300 մլն դրամի ավելացում ապահովելու համար վերոնշյալ փոփոխությունների իրականացման նպատակահարմարության հարցը՝ հատկապես այն տեսանկյունից, որ փոփոխությունները կարող են բացասաբար ազդել արտաքին տեսական գործունեություն իրականացնողների վարքագծի, ՀՀ-ում սպառման և արտահանման ծավալների վրա: 
Բացի այդ, Նախագծի նախկին քննարկումների ժամանակ վերոնշյալ խնդիրների լուծման, ՀՀ ներմուծվող ապրանքների արտահանման վերաարտահանման ժամանակ ՀՀ բյուջեի լրացուցիչ եկամուտներ ապահովելու և ՀՀ արտադրանքի արտահանումը խթանելու նպատակով առաջարկել էինք քննարկել ներքոնշյալ առաջարկության ընդունման նպատակահարմարության հարցը, սակայն Նախագծի ամփոփաթերթում կամ հիմնավորման մեջ դրան անդրադարձ չկա:
Այսպես, առաջարկել էինք ՀՀ տարածք ապրանքների ներմուծման դեպքում բացթողնման գործողությունների իրականացման համար պետական տուրքի դրույքաչափերը բարձրացնել շատ քիչ չափով օրինակ, մինչև 3 տոննա քաշի դեպքում Նախագծով սահմանվող՝ 5000 դրամի փոխարեն սահմանել 3000 դրամ գործող դրույքաչափի պայմաններում 3 տոննա քաշով ապրանքների բաց թողնման համար պետական տուրքը 1600 դրամ է, մյուս քայլի դեպքում Նախագծով սահմանվող 10000 դրամի փոխարեն սահմանել 5000 դրամ, կամ ավելի քիչ գործող դրույքաչափի պայմաններում 10 տոննա քաշով ապրանքների բաց թողնման համար պետական տուրքը 3700 դրամ է, ավելի շատ բարձրացնել արտահանման, այդ թվում՝ ԵԱՏՄ անդամ պետություններ արտահանման դեպքում ապրանքների բաց թողնման գործողությունների համար պետական տուրքը, սակայն արտոնություններ սահմանել ՀՀ ծագում ունեցող ապրանքների արտահանման համար:
Այսպիսով, մեր առաջարկության համաձայն՝ կստացվի, որ ներմուծումները չեն ծանրաբեռնվում լրացուցիչ տուրքերով, վերաարտահանումներից ավելի շատ է գանձվում պետական տուրք, իսկ ՀՀ արտադրանքը կամ ՀՀ-ում ապրանքների վերամշակման արդյունքն արտահանելու համար պետական տուրք չի վճարվում և հնարավոր է դառնում ապահովել լրացուցիչ բյուջետային եկամուտներ:
	Ընդունվել է ի գիտություն։
Հաշվի առնելով այն հանգամանքը, որ ներկայացված առաջարկը հիմնավորված չէ համապատասխան հաշվարկներով։

	7. ՀՀ վարչապետի աշխատակազմի իրավաբանական վարչության եզրակացություն
	16.10.2023թ.

	
	N 02/16.20/35570-2023

	Նախագծի 4-րդ հոդվածի համաձայն՝ օրենքի նախագծի 1-ին հոդվածի 2-րդ կետով նոր խմբագրությամբ շարադրվող՝ օրենքի 19․9-րդ հոդվածի 1-ին մասի  14-րդ և 15-րդ կետերը տարածվում են 2023 թվականի հունվարի 1-ից հետո ակցիզային հարկով հարկման ենթակա ապրանքներ ներմուծած ռեզիդենտ կազմակերպության կամ անհատ ձեռնարկատիրոջ կողմից այդ ապրանքները օրենքն ուժի մեջ մտնելուց հետո ՀՀ տարածքից «Արտահանում» մաքսային ընթացակարգով կամ ՀՀ տարածքից ԵՏՄ անդամ պետություն արտահանման գործարքների նկատմամբ, սակայն նախագծից և նախագծի հիմնավորումներից պարզ չէ, թե ինչով է պայմանավորված նման ժամկետի նախատեսումը։
	Ընդունվել է։
Նախագիծը խմբագրվել է։

	8․ Ֆինանսատնտեսական նախարարական կոմիտեի՝ 11․03․2024թ․ կայացած նիստում քննարկման արդյունքներով ներկայացված առաջարկներ
	11.03.2024թ.

	
	N 02/16.20/35570-2023

	1․ Նախագծում առկա տեխնիկական վրիպակը առաջարկվում է շտկել։




2․ Նախագծի հիմնավորումը առաջարկվում է հստակեցնել և լրամշակել։
	1․ Նախագծի 2-րդ հոդվածի 1-ին կետում «1-ին մասի 1-ին կետի 7-րդ ենթակետը» բառերը փոխարինվել են «1-ին մասի 7-րդ կետը» բառերով։
[bookmark: _GoBack]2․ Նախագծի հիմանվորումը լրամշակվել է։



